
Lingwa Maltija
	Grammatika marbuta mal-użu tal-:
· vuċi passiva biex tiddeskrivi
· vuċi attiva / imperattiv għall-istruzzjonijiet


Vokabularju speċifiku ewlieni għall-parti teknika tas-sessjoni prattika tal-laboratorju tal-elettronika.

L-istudenti jaħdmu b’lingwa funzjonali bħal:
     Kif tiddeskrivi
     Kif tispjega
     Kif tiġġustifika / tippreżenta każ (eż.: tikteb rapport kif   
     tlesti sessjoni prattika fil-laboratorju tal-elettronika) 


Aktar prattika tal-lingwa għal xogħol fi grupp:
Kif tifhem istruzzjonijiet
Kif tikteb preżentazzjoni qasira
Kif tippreżenta rapport tar-riżultati ta’ sessjoni prattika f’laboratorju tal-elettronika


Punti Grammatikali:
· spjegazzjoni tal-forom tal-imperattiv (il-morfoloġija tagħhom) u l-użu tagħhom fil-ħajja ta’ kuljum.
· spjegazzjoni tal-forom negattivi tal-imperattiv 


-  L-istudenti jqiegħdu sett ta’ passi f’ordni sekwenzjali. Wara jindikaw/jaqtgħu sing taħt il-verbi imperattivi.

-  L-għalliem jiddiskrivi process, bħal bini ta’ ċirkwit elettroniku bl-użu ta’ breadboard biex jagħmlu prototip u jittestjawh. Imbagħad l-istudenti jistgħu jew jiktbu paragrafu deskrittiv qasir jew sempliċiment jiktbu l-passi wara xulxin, waqt li jużaw il-balal.

-  L-istudenti jridu jsemmu l-partijiet ta’ disinn ta’ ċirkwit, il-komponenti tiegħu, imbagħad jiddiskrivu fil-qasir il-funzjoni ta’ kull parti. B’hekk juru li fehmu l-lezzjoni.

-  Tista’ tiżdied silta b’biċċiet minnha neqsin biex issaħħaħ dak li tgħallmu l-istudenti matul din is-sessjoni. 

N.B.: Kull taħriġ hawn fuq jista’ jsir bejn tnejn.

_ _ _ _ _




L-Imperattiv
*  L-Imperattiv hu dak il-verb li juri kmand.
	eż.:  Agħlaq it-twieqi.		

*  L-imperattiv jitnissel mill-Mamma tal-verb.
*  L-imperattiv ta’ ħafna verbi jsir billi nqiegħdu l-ewwel vokali qabel l-ewwel 
    konsonanti tal-Mamma.
	eż.:  kiteb     >     ikteb      -     iktbu 
                  resaq    >     ersaq     -     ersqu

*  L-imperattiv ta’ verbi ta’ sillaba u li jispiċċaw b’żewġ konsonanti l-istess isir  
    billi jbiddel il-vokali tal-Mamma.
	eż.:  ħabb     >     ħobb     -      ħobbu
	        ġarr      >      ġorr	-      ġorru  

*  L-imperattiv ta’ verbi li fil-Mamma jibdew bil-‘w’, isir billi jwaqqa’ l-konsonanti 
    “w” tal-Mamma.
		eż.:  wiżen     >    iżen    -    iżnu
		         waqa’   >    aqa’    -    aqgħu

*  L-imperattiv ta’ verbi li fil-Mamma huma ta’ sillaba, isir billi jibdel il-vokali tal-
    Mamma fis-singular, u jżid ‘u’ fil-plural. 
		eż:   mar        >     mur    -     morru
		    saq         >     suq     -     suqu 

*  L-imperattiv ta’ verbi li fil-Mamma jispiċċaw bil-‘a’, isir billi jqiegħed l-ewwel 
     vokali qabel l-ewwel konsonanti tal-għerq fis-singular, u jżid ‘ew’ fil-plural.
		eż.:  beda      >     ibda     -     ibdew
		        għola     >     ogħla   -     ogħlew





A.  Agħti l-imperattiv singular u plural ta’ dawn il-verbi:
       resaq     _____________   	_____________    	
	telaq    ______________   	_____________
       	silef       ______________   	_____________	
	tilef      ______________ 	_____________
       	bagħat  ______________	 _____________   	
	lagħab   _____________   	_____________
       	għodos  _____________   	_____________  	
	għeleb   _____________   	_____________
       	tefa’      ______________    	_____________   	
	qata’     ______________  	 _____________
       dam       ______________    	_____________   	
	sab        ___________  	 _____________

B.  Ikteb dawn is-sentenzi fl-imperattiv.
1.  Xtara manwal tal-multimetru.
     ___________________________________________________________________ 
2.  Fetaħ il-kaxxa tal-għodda.
     ___________________________________________________________________
3.  Ħareġ tnaljetta tal-ponot twal.
     ___________________________________________________________________
4.  Kiteb rapport tal-laboratorju.
     ___________________________________________________________________





Ċ.  Agħmel dawn l-istruzzjonijiet fl-ordni skont il-proċess tax-xogħol billi 
      tinnumerahom mill-1 sas-6. Wara aqta’ sing taħt il-verb imperattiv f’kull 
      sentenza.

Biex tkejjel b’amperometru l-kurrent f’ċirkwit fuq breadboard:
_____   Ħalli l-wajer tal-komponent wieqaf fl-arja.
_____   Ara liema komponent tixtieq tkejjel il-kurrent minnu.
_____   Kejjel il-kurrent għaddej mill-wajer.
_____   Daħħal biċċa wajer żgħir fit-toqba li ħriġt minnha l-wajer u ħalli t-tarf tiegħu 
              wkoll fl-arja.
_____   Aqla’ l-wajer tal-komponent mill-breadboard.
_____   Qabbad l-amperometru bejn dawn iż-żewġt itruf tal-wajers fl-arja.

